
SVAR VIÐ FYRIRSPURN 
 

Viðtakandi: Borgarráð 
Sendandi: Mannauðs- og starfsumhverfissvið 
 
Svar við fyrirspurn borgarráðsfulltrúa Sjálfstæðisflokksins um þátttöku á 
stjórnendadegi Reykjavíkurborgar og heildarkostnað við viðburðinn. 

 

Á fundi borgarráðs þann 19. apríl 2023 lagði borgarráðsfulltrúi Sjálfstæðisflokksins 
fram svohljóðandi fyrirspurn um þátttöku á stjórnendadegi Reykjavíkurborgar og 
heildarkostnað við viðburðinn: 

Óskað er upplýsinga um fjölda stjórnenda sem boðið var að taka þátt í svokölluðum 
Stjórnendadegi Reykjavíkurborgar sem fram fer í Hörpu þann 19. apríl nk. Jafnframt er 
óskað upplýsinga um heildarkostnað við viðburðinn. 

 

Svar: 

Stjórnendadagur Reykjavíkurborgar 2023 

Stjórnendadagur Reykjavíkurborgar var haldinn í sjöunda skiptið 19. apríl sl. Markmið 
Stjórnendadagsins er að tengja saman stjórnendur sem starfa hjá borginni á mjög 
fjölbreyttum starfsstöðum, styrkja og efla þekkingu stjórnenda svo og efla tengsl og 
samkennd innan hópsins.Á stjórnendadegi borgarinnar er boðið upp á markvissa 
fræðslu skv. áherslum hverju sinni og lagt upp með að efla tengsl milli stjórnenda. 

Þau sem fengu boð á stjórnendadag Reykjavíkurborgar 2023 voru stjórnendur 
skipulagseininga hjá borginni, auk aðstoðarstjórnenda (s.s. aðstoðarskólastjóra), og 
valinna sérfræðinga. Vegna áherslu dagsins að þessu sinni (Samspil stefnu og 
fjármála) voru þeir sérfræðingar sem boðið var að þessu sinni allt sérfræðingar í 
fjármálum. Alls var boðið 717 einstaklingum, en 445 skráðu sig á daginn.  

Kostnaður við stjórnendadaginn var kr. 5.317.595 sem er m.a. fyrir leigu á sal í Hörpu, 
tækniaðstoð í Hörpu, veitingar í kaffihléi og greiðslur til þeirra utanaðkomandi aðila 
sem komu fram. Einnig var haldin móttaka í lok dagsins í boði borgarstjóra og kostaði 
hún kr. 535.600. 

 

 

 

Virðingarfyllst, 
Lóa Birna Birgisdóttir 

